
Keda tu hem tlo čhavo drabarena hem vakerena 
bašo o lil buvljarelape e čhaveskiri čhib 
istovakteskoro so tumenge tano šukar hem 
uživinena jekhe averea. Akate ka dobine evta 
godidejba sar šaj te drabare tle čhavea! 

Te drabarelpe 
barabar tano 
magično! 

Drabar tle čhavea – 7 godidejba

Bokstart tano jekh nacio- 
nalnikano investiriba so 
obratinelape e dadenge/
dajenge hem e phurenge ko 
tikne čhavengoro (0–3 berš) 
pašipa, e cilea te stimulirinelpe 
o rano čhibjakoro buvlipa. 
bokstart.se

Drabar = uživin 
Ačhav i televizia, o 
mobilno hem o kompjuteri. 
Kjeden tumen paše jekhe 
averea. Akana isi tumen 
drabaribaskoro vakti! 

Vakeren taro o lil 
Te vakeren jekhe averea 
tano isto importantno sar o 
drabariba. Ko kjeliba maškar 
o čhavo hem phuro bajrola i 
čhib. 
 

Mukh o interes  
e čhaveskoro te  
vodinel 
Mukh slobodno e čhaveskoro 
interes te vodiel o drabariba. 
Te sine disavi posebno slika so 
zainteresinela e čhave – ačhov 
hem vaker odolestar.  

Vaker tle lafencar 
Sikav o slike vastea hem vaker. 
Podžin taro e čhaveskoro 
interes hem iskustvia. Koristin 
tle dajakiri čhib. Tegani pobut 
buvljarenape sa e čhaveskere 
čhibja. 
 

Puč 
Angažirin e čhave pučibaja. 
Slobodno puč so sade na odgo- 
vorinelape oja ja na. Tegani o 
čhavo koristinela pobut lafia 
keda ka odgovorinel, hem 
odova buvljarela i čhib. 
 

Drabar dodživdibaja 
hem zabavinen 
tumen  
Sikav so tano tumenge but 
šukar e lilencar. Tegani hem 
tlo čhavo odova ka hošinel. 
Koristin glasia hem dvižiba 
či te ilustririne e lileskoro 
saikeriba. 
 

Odbirinen lila  
jekhe averea
Disavo far šaj te odbirinen 
lila jekhe averea. O čhavo šaj 
te odbirinel jekh hem tu ka 
odbirine jekh. Zabavno tano 
sojdujenge te odbirinelpe, hem 
e čhavenge hem e phurenge!  

EN BRA BÖRJAN!

Drabar tle čhavea – 7 godidejba


